
Mieulx quil ne faict ou vraye amour pretend 

Il a aymè ſi fort, ſi bien, et tant 

Quil peult entendre 

Ce qui en eſt, et la raiſon en rendre 

Par ſon bon ſens qui a tous peult apprendre. 

L amour loyal

Ferme et parfaict dedans ſon cueur royal 

A faict ſon throſne et ſon hault tribunal, 

Pour iuger tous 

Les vrays amans, ſaiges, hardiz, et doulx,

Et ſe mocquer des glorieux et foulz 

Qui font les braues,

Oultrecuydez, penſans faire les graues

Puis reffuſez, bien ſotz font les eſclaues, 

Car ceſt le rolle 

Quil fault iouer, ou deffault la parolle 

Et le bon ſens, et quelque poure folle

Ou les craindra,

